
              Wolz, den 09. Januar 2017 

 

Betreff: Informatiounsmoie fir d’Schüler aus dem ieweschten Zyklus vum Lycée du 

Nord 

 

Léif fréier Schülerin, léiwe fréiere Schüler,  

 

Wéi all Joer organiséiert de Lycée du Nord och dëst Joer en Informatiounsmoien, fir 

d’Schüler aus dem ieweschten Zyklus (Klasse vun 12ème, 13ème, 2ème, 1ère) bei hire Projeten, 

wat si nom Secondaire kënnen a wëlle maachen, ze guidéieren. D’Zil vun dësem Moien 

ass, de Schüler e Maximum un Informatiounen ze ginn, déi hinnen de Choix vun den 

Universitéitsstudie vereinfachen oder nëtzlech Pisten uginn, fir an d’Beruffswelt 

eranzeklammen.  

 

An deem Sënn erlabe mir eis Iech häerzlechst als Participant op dësen 

Informatiounsmoien, e Samschdeg den 04. März 2017, vun 09:00 Auer un, 

z’invitéieren. 

 

D’Participantë vun dësem Informatiounsmoie ginn de Studien- a Beruffsdomainen no 

gruppéiert an op verschidde Säll opgedeelt. All Participant ka fräi wielen, ob hie seng 

Erfahrung an engem perséinleche Gespréich mat de Schüler wëll weiderginn oder säi 

Studiendomaine respektiv säi Beruff a Form vun engem Exposé 

(Powerpointpresentatioun) wëll presentéieren. En ausféierleche Programm iwwer den 

Oflaf vun dësem Moie gëtt Iech nach zu engem spéideren Zäitpunkt matgedeelt.  

 

Am Fall wou Dir interesséiert sidd, biede mir Iech den annektéierten Informatiounsbou 

ze komplettéieren an eis e virum 22. Februar 2017 op déi ugewisen Adress ze 

schécken (via Post oder E-Mail). 

 

Am Bewosstsinn vun de Beméiungen, déi Dir bereet sidd ze maachen, am Interessi vun 

enger verantwortungsbewosster Orientatioun vun eisen zukünftege Studenten, soe mir 

Iech am Numm vun de betraffene Schüler, den Elteren an den Enseignanten, villmools 

Merci. 

 

An der Hoffnung eis um Informatiounsmoien ze gesinn verbleiwe mir, léif fréier 

Schülerin, léiwe fréiere Schüler, mat beschte Gréiss. 

 

D’Équipe vun den Enseignants-orienteurs vum LN,           Den Direkter vum Lycée du Nord, 

                    

        Tina Gilson, Dany Kinnen, Michelle Strecker,      Pierre Stockreiser 

             Martine Boulanger an Donato Petracca      


